
Nunatsinni nammineq immiorneq inerteqqutaajunnaarsinneqarluni 

immiassanillu eqqussisoqarsinnaalerneratigut inuiaqatigiinni qanoq 

sunniuteqarsinnaanera pillugu apeqquteqaat aallaavigalugu 
oqallisissiassatut siunnersuut.  

 
(Inatsisartunut ilaasortaq Aqqalu C. Jerimiassen, Atassut)  
 

 

Oqallisissiortumut qujavunga. 

 

Killilersuineq tamatigut pissutaasarunanngilaq immiornissamut 

ilaqarpugulli pinngitsuuisinnaajunnaarnikkut immiortarnerup atuunneranut. 

 

Isiginngitsoorneqarsinnaanngilaq immiorneq inerteqqutaammat 

inatsisitigut tamakkualu killilersimaarnissai ajornarkusoortutut 

isigisariaqartut, tassami immiorneq uloriarnartutut taaneqarsinnaasunik 

akoqartarmata assersuutigisinaavara Qapuaqqat atorneqarpaluttarput, 

tamannalu peqqinnanngitsuuvoq. 

 

Peqqinnissaq isigissagaanni soorunami immiortarneq peqqinnanngitsuuvoq 

akuutissat eqqunngitsumik atorneqartarsimappata timimut 

ulorianarsinnaasoq eqqaaneqarpoq. 

 

Assigiinngitsutigut immiortarneq ilaqutariinnut sunniunnerlussinnaaneri 

aamma peqqinnartuunngilaq toqqissisimanartuunanilu, 

toqqissiviilliornerilli ilaatigut akuukkajullutik imigassamik 

atuisoqartartillugu. 

 

Soorunami eqqartorluarnissaa pingaaruteqarpoq immiortarnermut 

atorneqarsinnaasut immialiassanut akussaasut eqqortumi atugassiat, 



 

namminneerluni suliarineqarsinnaasut pillugit, 

ajornartorsiutinngunnginnissaali pingaaruteqarpoq. 

 

Immiorsinnaanermut akuutissanik eqqussisinnaanngussagutta 

pingaartsippara, pisortat soorlu Politi, Peqqinnissaqarfiit, Katsorsaaviit, 

Ilaqutariinnut sullissiviit, allallu pinaveersartsitinermut tunngasut 

oqaloqataanissaat. 

 

 


